
Titus

1Yih khat Paulus ki taraf se hai jo Allah ka
khadim aur Isa Masih ka rasal hai.

Mujhe chun kar bheja gaya taki main Iman
lane aur khudatars zindagi ki sachchai jan lene
men Allah ke chune hue logon ki madad karun.
2 Kyonki us se unhen abadi zindagl ki ummid
dilai jati hai, aisi zindagl ki jis ka wada Allah
ne duniya ke zamanon se peshtar hi kiya tha.
Aur wuh jhat nahin bolta. 3 Apne mugarrara
wagqt par Allah ne apne kalam ka elan karke use
zahir kar diya. Yihi elan mere sapurd kiya gaya
hai aur main ise hamare Najatdahinda Allah ke
hukm ke mutabiqg sunata han.

4 Main Titus ko likh raha hun jo hamare
mushtaraka 1man ke mutabiq mera haqiqi beta
hai.

Khuda Bap aur hamara Najatdahinda Masih
Isa ap ko fazl aur salamati ata karen.

Krete men Titus ki Khidmat

5 Main ne ap ko Krete men is lie chhora tha
ki ap wuh kamiyan durust karen jo ab tak rah
gal thin. Yih bh1 ek maqgsad tha ki ap har shahr
KI jamat men buzurg muqarrar karen, jis tarah
main ne ap ko kaha tha. 6 Buzurg be'ilzam ho.

Us ki sirf ek biw1 ho. Us ke bachche imandar hon
aur log un par aiyash ya sarkash hone ka ilzam

na laga saken. 7 Nigaran ko to Allah ka gharana
sanbhalne ki zimmedarl d1 gal hai, is lie lazim
hai ki wuh be'ilzdm ho. Wuh khudsar, ghusila,

sharabi, laraka ya lalchi na ho. 8 Is ke bajae
wuh mehman-nawaz ho aur sab achchhi chizon
se pyar karne wala ho. Wuh samajhdar, rastbaz
aur mugaddas ho. Wuh apne ap par gabu rakh
sake. 9 Wuh us kalam ke sath lipta rahe jo
gabil-e-etamad aur hamari tallm ke mutabiq
hai. Kyonki is tarah h1 wuh sehhatbakhsh talim
de kar duasron ki hausla-afzar kar sakega aur
mukhalafat karne walon ko samjha bhi sakega.

10 Bat yih hai ki bahut-se aise log hain jo
sarkash hain, jo fuzul baten karke dusron ko
dhoka dete hain. Yih bat khaskar un par sadiq
ati hai jo Yahudiyon men se hain. 11 Lazim hai ki
unhen chup kara diya jae, kyonki yih lalach men
a kar kai logon ke pure ghar apni ghalat talim
se kharab kar rahe hain. 12 Un ke apne ek nabi
ne kaha hai, “Krete ke bashinde hamesha jhut
bolne wale, wahshi janwar aur sust peta hote
hain.” 13 Us ki yih gawahi durust hai. Is wajah
se lazim hai ki ap unhen sakhti se samjhaen taki

un ka Iman sehhatmand rahe 14 aur wuh Yahudi
farzi kahaniyon ya un insanon ke ahkam par

dhyan na den jo sachchail se hat gae hain. 15Jo
log pak-saf hain un ke lie sab kuchh pak hai.
Lekin jo napak aur Iman se khali hain un ke lie
kuchh bhi pak nahin hota balki un ka zahan aur
un ka zamir donon napak ho gae hain. 16 Yih
Allah ko janane ka dawa to karte hain, lekin

un ki harkaten is bat ka inkar karti hain. Yih
ghinaune, nafarman aur kol bhi achchha kam

karne ke gabil nahin hain.

2

Sehhatbakhsh Taltm

1Lekin ap wuh kuchh sunaen jo sehhatbakhsh
talim se mutabigat rakhta hai. 2 Buzurg mardon
ko bata denda ki wuh hoshmand, sharif aur
samajhdar hon. Un ka iman, muhabbat aur
sabitgadmi sehhatmand hon.

3 Is1 tarah buzurg khawatin ko hidayat dena
ki wuh muqgaddasin ki-s1 zindagl guzaren. Na
wuh tohmat lagaen na sharab ki ghulam hon.
Is ke bajae wuh achchhi talim dene ke layq hon
4 taki wuh jawan auraton ko samajhdar zindagi
guzarne ki tarbiyat de saken, ki wuh apne
shauharon aur bachchon se muhabbat rakhen,
5ki wuh samajhdar * aur mugaddas hon, ki wuh
ghar ke farayz ada karne men lagi rahen, ki wuh
nek hon, ki wuh apne shauharon ke tabe rahen.
Agar wuh aisl zindagl guzaren to wuh dasron
ko Allah ke kalam par kufr bakne ka mauqga
faraham nahin karengi.

6 Is1 tarah jawan admiyon ki hausla-afzai
karen ki wuh har lihaz se samajhdar zindagl
guzaren. 7 Ap khud nek kam karne men un
ke lie namuna banen. Talim dete waqt ap
ki khulusdili, sharafat 8 aur alfaz ki be'ilzam
sehhat saf nazar ae. Phir ap ke mukhalif
sharminda ho jaenge, kyonki wuh hamare bare
men kol burl bat nahin kah sakenge.

9 Ghulamon ko kah dena ki wuh har lihaz
se apne malikon ke tabe rahen. Wuh unhen
pasand aen, bahs-mubahasa kie baghair un ki

* 2:5 Yanani lafz men zabt-e-nafs ka unsur bhi paya jata hai.

bat manen 10 aur un ki chizen chorl na karen
balki sabit karen ki un par har tarah ka etamad

kiya ja saktd hai. Kyonki is tarige se wuh
hamare Najatdahinda Allah ke bare men talim
ko har tarah se dilkash bana denge.

11 Kyonki Allah ka najatbakhsh fazl tamam
insanon par zahir hua hai. 12 Aur yih fazl hamen
tarbiyat de kar is qabil bana deta hai ki ham
bedini aur duniyawi1 khahishat ka inkar karke is
duniya men samajhdar, rastbaz aur khudatars
zindagl guzar saken. 13 Sath sath yih tarbiyat
us mubarak din ka intazar karne men hamarl
madad kartl hai jis ki ummid ham rakhte hain
aur jab hamare azim Khuda aur Najatdahinda
Isa Masih ka jalal zahir ho jaega. 14 Kyonki
Masih ne hamare lie apni jan de di taki fidya
de kar hamen har tarah ki bedini se chhura kar
apne lie ek pak aur makhsis gaum banae jo nek
kam karne men sargarm ho.

15 Inhin baton ki talim de kar pare ikhtiyar ke
sath logon ko samjhaen aur un ki islah karen.
Ko1 bhi ap ko haqir na jane.

3

Mastht Kirdar

1 Unhen yad dilana ki wuh hukmranon aur
ikhtiyar walon ke tabe aur farmanbardar rahen.
Wuh har nek kam karne ke lie taiyar rahen, 2 kisi
par tohmat na lagden, amnpasand aur narmdil
hon aur tamam logon ke sath narmmizaji se
pesh aen. 3 Kyonki ek waqt tha jab ham bhi
nasamajh, nafarman aur sahih rah se bhatke

hue the. Us waqt ham ka1l tarah ki shahwa-
ton aur ghalat khahishon ki ghulami men the.
Ham bure kamon aur hasad karne men zindagl
guzarte the. Dusre ham se nafrat karte the

aur ham bhi un se nafrat karte the. 4 Lekin
jab hamare Najatdahinda Allah ki mehrbani aur

muhabbat zahir hui > to us ne hamen bachaya.
Yih nahin ki ham ne rast kam karne ke bais najat

hasil ki balki us ke rahm hi ne hamen Ruhul-
quds ke wasile se bachaya jis ne hamen dho

kar nae sire se janm diya aur nal zindagl ata ki.
6 Allah ne apne is Ruh ko bari faiyazi se hamare
Najatdahinda Isa Masih ke wasile se ham par
undel diya 7 taki hamen us ke fazl se rastbaz
garar diya jae aur ham us abadi zindagi ke waris
ban jaen jis ki ummid ham rakhte hain. 8Is bat
par pura etamad kiya ja sakta hai.

Main chahta han ki ap in baton par khas zor
den taki jo Allah par iman lae hain wuh dhyan se
nek kam karne men lage rahen. Yih baten sab

ke lie achchhi aur mufid hain. 9 Lekin behuda
bahson, nasabnamon, jhagaron aur shariat ke

bare men tanazon se baz rahen, kyonki aisa
karna befayda aur fuzal hai. 10 Jo shakhs
partibaz hai use do bar samjhaen. Agar wuh
is ke bad bhi na mane to use rifaqat se kharij
karen. 11 Kyonki ap ko pata hoga ki aisa shakhs
ghalat rah par hai aur gunah men phansa hua
hota hai. Us ne apni harkaton se apne ap ko
mujrim thahraya hai. 12

Akhirt Hidayat

Jab main Artimas ya Tukhikus ko ap ke pas
bhej dinga to mere pas ane men jaldi karen.
Main Nikupulis Shahr men han, kyonki main ne
faisla kar liya hai ki sardiyon ka mausam yahan
guzarun. 13 Jab Zenas wakil aur Apullos safr ki
taiyariyan kar rahe hain to un ki madad karen.
Khayal rakhen ki un ki har zarurat puar1 ki jae.
14 Lazim hai ki hamare log nek kam karne men
lage rahna sikhen, khaskar jahan bahut zarurat
hai, aisa na ho ki akhirkar wuh bephal niklen.
15 Sab jo mere sath hain ap ko salam kahte hain.
Unhen mera salam dena jo Iman men ham se

muhabbat rakhte hain.
Allah ka fazl ap sab ke sath hota rahe.

